
Düyek

Bu Ten Ankâ-yı Zâtın Lânesidir

Bu ten Ankâ-yı zâtın lânesidir
Gönül vahdet yemi dür-dânesidir

Ezel bezminde aşkın şemi yandı
O şemin akl-ı kül pervanesidir

Cihetsiz kasr-ı dil bünyâd olmadı
Ezel sultanının çün hânesidir

Kırıldı çün elestün bezm-ı hâsı
O bezmin nüh felek peymânesidir

Bana şol câmı sundu sâki-i gayb
O câmun hâs u âm mestânesidir

Sezâyî gördü dil-dârın ezelden
Anınçün tâ-ebed divanesidir


